
AKTA HAK CIPTA 1987

PERATURAN-PERATURAN HAK CIPTA (TRIBUNAL HAK CIPTA) 2012

PADA menjalankan kuasa yang diberikan oleh seksyen 35 dan 59 Akta Hak Cipta 1987

[Akta 332], Menteri membuat peraturan-peraturan yang berikut:

BAHAGIAN I
PERMULAAN
Nama dan permulaan kuat kuasa
1. (1)  Peraturan-peraturan ini bolehlah dinamakan Peraturan-Peraturan Hak

Cipta (Tribunal Hak Cipta) 2012.

(2)  Peraturan-Peraturan ini mula berkuat kuasa pada 1 September 2012.

Tafsiran
2. (1) Dalam Peraturan-Peraturan ini, melainkan jika konteksnya menghendaki

makna yang lain—

“Akta” ertinya Akta Hak Cipta 1987;

“keputusan” ertinya keputusan atau perintah Tribunal tentang permohonan,
rujukan atau rayuan dan termasuk penyelesaian persetujuan yang direkodkan, suatu
keputusan sama ada untuk melayan rujukan di bawah seksyen 27B atau 271, dan suatu

keputusan sama ada untuk memberi kebenaran khas;

“menerbit”, berhubungan dengan terjemahan dalam bahasa kebangsaan atau
bahasa vernakular lain di Malaysia sesuatu karya sastera yang ditulis dalam apa-apa
bahasa lain, ertinya menjadikan satu salinan atau lebih karya terjemahan itu tersedia

kepada awam, sama ada melalui jualan atau selainnya;

“mengeluar”, berhubungan dengan terjemahan dalam bahasa kebangsaan atau
bahasa vernacular lain di Malaysia sesuatu karya sastera yang ditulis dalam apa-apa
bahasa lain, ertinya pembuatan satu salinan atau lebih karya terjemahan itu dalam apa-

apa bentuk atau versi; dan “mengeluar semula” hendaklah ditafsirkan sewajarnya;

"meterai” ertinya meterai Tribunal;

“Pejabat Hak Cipta” ertinya pejabat Perbadanan;

“pembelaan” termasuklah jawapan, respon dan bantahan;

“pemegang lesen” ertinya Pemohon yang telah diberi lesen di bawah seksyen 31

Akta untuk menerbit dan mengeluar terjemahan sesuatu karya sastera;

"Pemohon” ertinya orang, persatuan, pertubuhan, pertubuhan perbadanan atau
firma yang membuat permohonan, rujukan atau rayuan kepada Tribunal di bawah

peruntukan masing-masing Akta;

“Penentang” ertinya orang yang telah dinamakan oleh Pemohon sebagai pihak

yang satu lagi kepada prosiding;

“Pengerusi” ertinya Pengerusi Tribunal atau Timbalan Pengerusi Tribunal atau
mana-mana anggota lain Tribunal yang adalah pengerusi yang mempengerusikan apa-

apa prosiding di hadapan Tribunal;

“pihak” ertinya Pemohon atau Penentang;

“prosiding” ertinya prosiding yang berhubung dengan suatu permohonan,

rujukan atau rayuan di hadapan Tribunal;
“Setiausaha” ertinya Setiausaha kepada Tribunal atau mana-mana pegawai lain
yang dilantik oleh Menteri di bawah subseksyen 29 (7) Akta;

“Tribunal” ertinya Tribunal Hak Cipta yang ditubuhkan di bawah seksyen 28
Akta.

(2) Perkataan dan ungkapan yang membawa maksud genus maskulin

termasuklah genus neuter dan perempuan.

Fi yang ditetapkan
3 Fi yang kena dibayar di bawah Peraturan-Peraturan ini hendaklah sebagaimana

yang ditetapkan dalam Jadual Pertama.

Borang
4. (1) Borang yang disenaraikan dalam Jadual Kedua hendaklah digunakan bagi

maksud yang disebut dalam Peraturan-Peraturan ini.

(2) Kandungan borang yang disenaraikan dalam Jadual Kedua adalah

sebagaimana yang ditentukan oleh Menteri.

(3) Bagi maksud penyampaian, Borang CT1 dan Borang CT2 adalah sah untuk

enam puluh hari dari tarikh pengeluarannya.

(4) Borang yang dikehendaki untuk difailkan di Tribunal hendaklah, jika
pihak ialah orang sebenar, ditandatangani atau diturunkan cap jari oleh pihak sendiri,
dan jika pihak adalah suatu persatuan, pertubuhan, pertubuhan perbadanan atau firma,
borang hendaklah ditandatangani oleh seorang pengarah, pengurus, setiausaha atau
pegawai lain yang serupa dalam persatuan, pertubuhan atau pertubuhan perbadanan,

atau tuan punya firma.

BAHAGIAN I1
PERMOHONAN, RUJUKAN DAN RAYUAN

Permulaan prosiding

5. (1) Prosiding yang tidak menghendaki kebenaran khas Tribunal atau

prosiding yang kebenaran khas Tribunal telah diberikan, hendaklah dimulakan oleh

Pemohon dengan memfailkan di Tribunal dz

(a)  suatu permohonandik

(b)  suatu rujukan di bawal

(c) suatu permohonan di k

(d)  suatu permohonan unt

2 Pemohon hendaklah memf:




























































































































































